Kerwerede 2025

Ihr liewe Leit unn Kerwegschd,

Ach des Johr feier mer unser Feschd.

Wie immer gibt’s do viel zum schenne,

Vum Kerwekomitee sinn enige Sache zu benenne.

Jetzt gibt’s was zu ess, zu trinke unn zu lach,

Dann werd des ah ah rundi Sach.

Unn wie sichs g’hort wird aach nix verschwiege,

Denn in Asslem hammer einiges zu biete.

Mer alle sinn uns net zu schad,

Inn Asslem werd halt alles g'sagt.

Doch ich hab noch nix getrunke,

Bei Schorle bin ich beschde Kunde.

Die Asslemer Kerb, sie lebe ...

Jetzt wird’s erstmol en Rickblick gebe,

De Flo wird denn eich jetz erzahle.

Baume holen

Draus vum Walde kummer her,



De Ruicke schmerzd unn des a sehr.

Letschd Johr, des kann ich eich sage,

Die Bam zu hole war ne Plage.

Nur zu viert simmer uff die Weg,

Denn all die annre warn wie weggefeht.

Zum Rand de Weld muschde mer hie,

Den nennd ma ah Carlsberg - des wuschd ich nie.

Unn dass mer uns do net verirre,

Bekomm mer Hilfe unn wern net kirre.

Doch die enzigschd Férschderin vum ganze Kreis,

Grad die is jetzt uff Urlaubsreis.

Ihr Ahweisunge, klar unn deidlich,

Awwer im Nachhinein - die tauschd sich.

"Fahrd grad in de Wald nei, links mussds sei."

Am Arsch, do iss nix. Mer sinn schun langst vorbei.

Nuff unn nunner uff de Wege simmer uff de Suche.

Mir sehn die Bam vor lauder Wald nimmie unn sinn am fluche.

Unn a die Leid aus Kerchem, vum KKK, die hammn vun nix en Plan.

Beim Aruf stelld sich raus, die warn zu bsoffe unn wisse net wo se warn.



Unn ah de Sprit wird langsam knapp.

De Zeiger steht schun ganz weit ab.

Sag emol druff los, mer woll’n hald ah no haus.

En rischtisch Bam werd schun debei sei, die seh doch eh all glei aus.

"Des geht mer lagsam uff de Sack", des denkt sich a de Fiete.

Geht schnell in de Wald hinei unn kummt raus mit zwo Birke.

De Elias unn de Fiete, die haue Bam nach Bam.

Die Pia unn die Annika awwer steh nur rum un wollen ham.

Die Roll mach mer voll bis an de Rand, do ragt dann alles naus.

Unn mit Topspeed 20 Kmh fahrn mer ab nach haus.

Mit em Auto geschliche hinnerher,

De Verkehr is lahm gelegt bis do her.

Doch ah Problem hammer noch debei,

Die Dar uff de Roll, die geht nimmie bei.

Alles falld aus dem groBe Loch,

Pia fragt “Wie weit isses noch?”

Doch do war des noch ganz scha weid,

Des kann ich eich sage, oh ihr Leid.

Bis de Elias des mitkriet hot,

Warn die halbe Bam schun fort.



De Reschd vun denne war dann do,

Unn mir ach alle heile froh.

Die Bam geschmickt am Wegesrand,

Dofur sinn die doch ah bekannt.

Do war de Ort dann widder scha,

Do kanns am Samstag weitergah.

Die Asslemer Kerb, sie lebe...

Kondome bei Eréffnung

Samschdag Middag isses so weid,

Do trefen sich die ganze Leid.

Eroffnet wird des beschde Feschd,

Die ganze Welt, die guggt ned schlecht.

En jeder kummt unn will was sage,

Kenner hert zu, es knurrt hald de Mage.

Unn wie mer do lehne an de Mauer,

Seh mer was liege, do war ener uff de Lauer.

Kondome unn Sangria, voll unn noch verpackt.

Ener war wohl vull bereid fer & heif3i Nacht.



Dann steh mer do, sehnens end herbei,
In Reih unn Glied do drowwe an de Strof3,
Unn endlich nach de Rederei

Geht ah de Kerb jetz widder los.

Mit Dorscht unn Hungerleide pur,

Geht’s schun widder uff unser Tour.

In jede Hof geht’s ver uns weider,

dannis a die Stimmung widder heider.

Do sitze mer, lache unn winge,

Unn naturlich ach mit was zum tringe.

Unser Fund awwer bleibt owwe ligge.

De Sangria unn was zum ...

Uffm Weg zurliick no owwe

Fing de ant schun a zu hoffe.

Owwe aber schmerzt ihm sehr:

Kondome weg, Sangria leer.

Eener war halt schneller do

Der war dann awwer maschdich froh.

Drum sa mer Prost un SpaB debai.

Unn jetzt noch unsern Kerweschrei:



Die Asslemer Kerb, sie lebe ...

Kerwersonntag letztes Jahr & Schweigeminute

Am Sunndag konnt mer gar net starte,

Vor der Buhn do musst mer warde.

Denn alle machten sich do breit,

Nur net unser Kerweleit.

Die hammer glei mol runnner geschmisse,

Sunschd war des alles echd beschisse.

Do stande mer also, wer waB es net,

Unn hieltn unser Kerwered.

Doch ener meint der kehrt net dezu,

Gebt ach wahred de Schweigeminut kah Ruh.

Herr Wagner, ich muss sage, bei aller liewe,

Des schweige musse mer noch iewe.

Im letzte Johr, do liefs net gut,

Drum nemme mer jetz unsern Hut

Mer musse des jetz nochmol mache,

Mer hawwe do a Schlechte Sache.



Die Mayers waren verankert im Ort,

Jetzt sinn se leider bede fort.

Unn a de Armbrust war gern gesahn,

Doch musste er jetzt von uns gehn,

Unsre Eibel, die gute Seele,

Die wird uns hier noch richtig fehle.

Drum bitte mer eich allihr leid,

Nemmt eich & Minut mol zeit,

Die Paus mochte mer dene schenke,

Um de Verstorbene zu gedenke,

(Schweigeminute)

Fer de Himmel jetzt en laude Schrei,

Dann kummen all do owwe nei.

Die Asslemer Kerb, sie lebe ...

Neue Burg |

Es liegt n Dorf im Reweland,

Do stand ne Burg die war bekannt.

Ganz voll mit edle Rittergut



Vum KKA, do lags halt gut.

Doch ah Problem des gabs debei:

Die stand in Kinnrem - oh ihr Leid.

Zwei Dorfer weider unn do nuff,

Do stand de ganze gute Suff.

Far jedes Feschd, fur jede Kram,

Fuhr mer mit'm Hanger a.

Die Fahrde lang, die StroBe schmol.

Do wurd so manche Tour zur Quol.

Unn jedes Johr wars widder klor:

"Die Burg muss her, des is doch wohr!"

Drum hammer gesucht un a gefunne,

En Platz ver alles, glei do unne.

Unn mit vereinter Muskelkraft

Hammers dann ach schun geschaffd.

Die Prinze unn ihr edles Haus,

Des stehd do unne, des kummt nimmie naus.

Jetzt kummt zum Schluss es allerbeschde:

De Weg is kurz ver alle Feschde.



Unn wann se net eifallt oder brennt,

Dann hat des Marche ach a Happy End.

Neue Burg I

Ach wenn merss net noch spontaner wollt

De Umzug war e volle Erfolg.

Mit Traktor unn Roll no Kinnrem g’fahre.

Zwa Toure mussde mer ertrage.

Es Grienzeisch, die ganze Aschd, alles uff die Roll,

Do wurd die awwer ganz sche voll.

Do mussd ne Lésung her, hopp zack.

Robin geh mol hoch unn tret des Zeisch platt.

Do nuff war des alles top,

Nur runner kam de groBe Flop.

Uff amol gabs en groBe Klatsch,

De Robin war unne, der war Matsch.

Die Asslemer Kerb, sie lebe..

KKA wird nie erwahnt



De neie Burgermeischder, de Mimmo, oder ah de Klaus,

Die sinn in Asslem ja nie zuhaus.

Habbener die schun mol hie gsah,

Oder wissen ihr wwerhaupt wen ich mahn?

Zusammen mit dene Bede feiern mers Jubilaum vun de Stadt,

Awwer bei ener Ahgelegeheid hat wohl keener drah gedacht.

Zum KKA falld kan anzigschd Word,

Unn a zum SKK vum Nachbarort.

Die Kerb so scha unn Asslem geil,

Des sage se ja alleweil.

Doch wenns drum eght wer des alles stemmd,

Hat die Stadt glei voll verpennt.

Es KKA? Wer issn des? Musse mer die kenne?

Sinn des die vum Umzug die immer hinne renne?

Ganz Grinschdad is in Feierlaune,

Do solln die Leid mol rischdisch staune.

Elfhunnerdfuffzisch Johr sinn die alld,

Des lassd uns awwer trotzdem kald.

Denn dass Asslem paar Johr alder is,

Do kriet dann Grinschdad glei mol Schiss.



Drum dun se uns glei net erwahne

Unn sich selbst als beschde mahne.

Ach de SpieB mocht Wohlkampfim ganze Ort,

Abbas KKA tut er erwahne mit kem Wort.

Des End vum Lied des kenn mer all,
Des Wahlergebnis, des hat em SpieB3 sicher net gfall.
Drum Christoph, hier a nettes Wort:

Es KKA is Teil vum Ort.

Net nur dein geliebte TVA,

Des konnte mer dir aber leider erst nach de Wahl sah.

Unn ah de Steiniger, war die Dage mol do.

Ihr wern eich jetz denke - Awwer wo?

Aus Berlin eingefloge, nur flr a Fotto,

Denn donoh zu treffe is wie n Sechser im Lotto.

Mit unsre Asslemer Hexe all,

Des hat denne wirklich g’fall.

Mir, es KKA, stande direkt denewe,

A Foto mit uns, des hats net gegewe.

Johannes, dass de uns net vergisst,

Hier noch was, das hoffendlich beeindruckend is:



Die Asslemer Kerb, sie lebe...

Amazon
De Amazon is wohl verflucht.

Hat sich scheinbar en Freiflug gebucht.

Statt Malle, Hawaii oder sonst wo ans Meer

Musste naturlich die Verkehrsinsel im Auweg her.

Mit voller Wucht isser do nei

De Baam stand do - jetzt isser Brei.

Do dacht sich unsern Herr Pilot ,Was macht mer do bloR?*

Die Vorderachs kaputt, des Ol laft uff die StroB.

De Pilot war vun ner ganz besondere Sort,

Der wollt des repariere und zwar glei vor Ort.

Des war wohl doch ka so gude Idee, des klappt hier net,

Des hot ken Sinn, de Karre muss weg.

Am Ende is de Schlidde uffm Hanger g‘land,
Fort mit dem Ding, raus ausm Sand.
Also falls sich ener wunnert im Ort

Warum vor de Insel Sand liegt dort:

Des war net vum Winzer, net flr de SpaB,

Des war unsern Amazon-Airport mit vollem Gass.



Ken Strond, und ach ken Sommertraam,

Nur en Fahrer mit Pech unn kaputtem Baam.

Die Insel steht leer, de Baam is hin,

De Leit im Auweg bleibt des noch lang im Sinn.

Drum ihr Leit, bestellt eich liwwer die normale Tour,

Sonst endets wie do - mit Schrott un mit Spur.

Jetzt will ich aber mol mei Stimmsche ole

Und noch dazu unsern Kerweschrei grole.

Die Asslemer Kerb, sie lebe...

Schilder
Asslem is de schenste Ort,

Doch manchmol muss man trotzdem fort.

Unn wenn ihr mol noch Bockrem fahrd,

Dann passd mol uff do glei am Stard.

Die WoistroB die is gut beschilderd,

AuBer am Kreisel, do is vermidnert.

Eggig unn knall gelb dezu stand es an de StroB,

A Schild wo fett in Druggschrifd stand: Deidschei WoistroB.



Doch vum ahne uff de annre Tag do war des plotzlich weg.

Gehort, geseh hat kener was. Es blabt en kahler Flegg.

Woch un Monat zueh vorbei, doch die Stand bleibt leer.

Awwer plotzlisch mit nem neie Schild kummt die Stadt doher.

Jetzt durftihr all doch drei mol rote, was als ndgschdes is passierd,

Es blitzeblanke neie Schild wurd glei widder abkassiert.

Vielleich hamm de do draus was gelernt.

Die Stand is nimmie, die wurd entfernt.

Ke Schild, ke Poschde, nix zu sah,

Nur Wind, de peift, als war nix gschah.

Awwer schade is's doch alleweil.

Die deidschi WoistroB is jetzt nimmie heil.

Ka Schild weist mehr wo's lang noch gaht,

Des macht uns Leit doch ganz scha spad.

Liewe Stadt, mer bidde eich: Hangt des Schild doch nochmal an.

Dann kann die ganze Welt ah sah ... wie gut man des do klaue kann.

Die Asslemer Kerb, sie lebe...

Donnerstag dieses Jahr

Am Donnerstag wars dann soweid



All vun uns warn scha bereid.

Zu zeige unsern Umzugswache

Mit all de schane neie Sache.

Die Roll wollte mer eich halt glei mol zeige

Un des geht bei uns nadirlich net in leise.

Dann sinn mir all do nuff gesprunge.

Nur die Kaatje, die stand unne.

Uff de Leder stand so noch.

Eigendlisch wolld die a do hoch.

De Danny los gefahre mit gute Laune.

De Rest fands lustig, die Kaatje war nur am staune.

Luschdisch wars unn scha noch dezu

Bis uff des ane, des gebt mer ka Ruh.

Simmer dann ab an jede Hof,

Und schreie unsern Spruch do los.

Den kennd ihr all den Asslemer Hit.

Dann machen doch jetzt ach mol mit.

Drum Ube mer des jetz noch glei

Machen eich mol schnell bereit.



Die Asslemer Kerb, sie lebe..

Ende
Soihr Leid, jetzt konnd er erlewe,

Was sich hier Dag unn Nachd fur Dinge ergewe.

Mer konnde des noch weiter spinne,

Awwer dann halt ach k& End mer finne.

Am End de Weld, in dem klane Ort

Sinn jetzt ah jetzt alle Bam schun fort.

Am Pfalzhotel, vielleicht habt er Gluck,

Unn findet noch a gudes Stlick.

Unn bleibt vun der Buhn do drunne,

Do war ich eich ach sehr verbunne.

Unn viele Dank fers leise bleibe,

Des Verhalde kann net jeder zeige.

Drum iss des ach jetz schu des End,

Bevor de erschde ah schun schand.

Fur die Kerb danke mer eich all,

Unns ndschd Johr sah mer uns uff jede Fall.

Moje is Schubkarchrenne mit viele Preise.



Do gehe Luftballons werre uff die Reise.

Mer lade eich ganz herzlich ei,

Unn hoffe ihr seid all debei.

Nun brauchd ihr ach net fort zu renne,

Hier kennt ihr eier Geld jetzt spende.

Ach in dem Johr heif3t es wieder,

Mer suchen hier de groschde Bieter.

Die Kerb is unser schoner Preis,

Ich hoff des machd eich rischdisch heiB.

Bevor jetz hier die Menge brennd,

Gewwe mer eich an kurze Momend.

Applaus fer unser Leserteam,

Die kenn sich do jetz net verziehn.

Dankschee



